
Usem ne Sämli gits e wunderbare Spross
Us däm Spross gedeiht e wunderbari Blueme

Die Blueme wachst und wird wunderschön
Sie gedeiht, wird farbig, erstrahlt hell vou Liecht u Wärmi
Plötzlech ma si nümme strahle, verwelkt u Blettli keie abe

... wärde vom Wind verwäiht.

Erika Balli-Jaun
24.8.1940 bis 4.12.2024

Liebs Mami, liebi Erika, liebi Schwester, liebs Grosi, liebs Gotti, liebi Schwägerin

Am Mittwuch, 4. Dezämber 2024 hesch du friedlech i üsne Arme für immer dörfe
ischlafe. Mir si unendlech trurig, dass du nümme bi üs bisch.

Irgendwie heimer immer dänkt, dass das nie passiert, itze isch er cho, dr Moment,
endgültig – u du bisch nümme da.

Du bisch e Kämpferin gsi, hesch immer wieder füre gluegt, u itze hesch nümme möge
kämpfe, dr Tumor im Chopf isch stärker gsi. Mir hei jede Moment mit dir gnosse,
hei glachet, Witze gmacht, üs a vielem gfröit. Mir hei über aues gredt, ou übere Tod;
was passiert da, ohni Schmerze ungerwägs si im helle Liecht, ir Liebi u chönne los la.
Dankbar u unendlech trurig lö mir di la ga. Du bisch i liebevolle Gedanke immer i
üsem Härz.

Liebi Erika, danke für dini Herzlechkeit, für dini Liebi, für dini Wiesheit, für aues, wo du
für üs aui hesch gmacht.

Mir wüsse, dass du itze uf dire letschte Reis bisch, barfuess im ne luftige Chleid,
wanderisch du über ne wunderschöni Bluemewiese ids Liecht. Mir hei di fescht lieb.

Tschüss Mameli

Uf Wunsch vor Erika verabschiede mir üs im engschte Familiekreis. Er Erika ihri Äsche
wärde mir zum ne spätere Zytpunkt er Natur übergä.

